Ново-Кинерская специальная (коррекционная) школа-интернат

8 вида Арского района

АЧЫК   ЧАРА


(Тукай иҗаты буенча ачык чара)

1 нче алып баручы:  Бар күңеллелек бөтен дөньяда , Бар бер ямь бүген. Нәрсәдән бу? –

2 нче алып баручы:  Мин беләм: бәйрәм бүген , бәйрәм бүген. 

1 нче алып баручы:  Әйе укучылар, бүген бәйрәм. Бу бәйрәм сөекле шагыйребез Габдулла Тукайга багышлана.
2 нче алып баручы:  Тукай!... Нинди бөек исем! Ул безнең йөрәкләрдә. Бу исем йолдыз кебек нур чәчеп тора.
1 нче алып баручы:  Бүген без сезнең белән татар халкының бөек улы Габдулла Тукайның туган көнен билгеләп үтәчәкбез.
2 нче алып баручы:  Бөек шагыйребез Габдулла Тукай 1886 елның 26 апрелендә Арча районы Кушлавыч авылында туа. Әтисе, аны Шәрифә исемле карчыкка вакытлыча калдырып, Сасна авылына кияүгә чыга. Шуннан шагыйрьнең авыр тормышы башлана: ятимлекләр, фәкыйрьлекләр, кимсетүләр. Әлегәчә бер генә шагыйрьнең ңә җылылык эзләп, үз гомерендә җиде – сигез хатын – кызга “әни” дип дәшеп караганы булмагандыр! Габдулла исә әнә шундый язмыш кичерә: үз әнисе Мәмдүдә, усал, каты күңелле Шәрифә карчык, Өчиле авылындагы бабасы йорты, Казанның Печән Базары, түбәтәй чигүче Газизә һәм һөнәрче Мөхәммәтвәли йорты, кабат Өчиле, гүзәл табигатьле Кырлай, белем учагы булган Җаек, мәдәният үзәге Казан. Шагыйрьнең гомер юлы әнә шундый.

                                       “Туган авыл” шигыре сөйләнә.

1 нче алып баручы:

   Гомере буе халкым моңлы булган,

   Гармуннарын сузып уйнаган.
  Күңеле һәрчак моңлы булган,

  Күзләрендә утлар уйнаган.

2 нче алып баручы:
  “Караурман”ны сузып җырлаган ул,

  Ә күңеле кара булмаган.

  Биеклекне максат итеп куйган,

  Якты уйлар гына уйлаган.
1 нче алып баручы: Тукай дөньяда тик 27 ел гына яшәгән.
2нче алып баручы:  Тукайны укыганда хәйран каласың: сәламәтлеккә дә туймаган, ябык кына, кечерәк буйлы бу кешегә шулкадәр рухи бөеклек каян килгән?

1 нче алып баручы:  Күрәсең, халыктан, халык белән берегүдәндер. Табигать бөек талант та биргән – аз гына вакыт эчендә ул никадәр шигырь һәм чәчмә әсәр язып калдыра алган. 
2 нче алып баручы:  Аның әсәрләре гарәп, француз, венгр, инглиз, немец, япон һәм башка бик күп телләргә тәрҗемә ителгән.

1 нче алып баручы: Тукай! Йөз меңнәрчә кешеләр зур горурлык һәм илаһи мәхаббәт белән телгә алалар бу исемне. Тукай ул еллар үткән саен биеккәрәк күтәрелә бара. Тукай халыкның киләчәге яшь буын икәнен аңлый. Ул балаларга багышлап бик күп шигырьләр яза:”Сабыйга”, “Бәйрәм бүген”, “Китап”, “Бәхетле бала”, “”Бала белән күбәләк”, “Эшкә эндәү”, “Сөткә төшкән тычкан”, “Гали белән Кәҗә” һ.б.
Коридор буйлап килеп, сәхнәгә Кәҗә белән Сарык менә.

Кәҗә. Ми-ки-ки-ки! Без кая килеп кердек соң, Сарык?

Сарык. Мә-ә-ә! Белмим шул. Бу урманда, алан да түгел, Ә бу нинди балалар?

Кәҗә. Ми-ки-ки-ки! Ах, уңмаган, надан Сарык! Язып куелган иде бит: “Иске Ибрай урта мәктәбе”, - диеп.

Сарык. М-ә-ә! Болар бит сөекле Тукаебызның туган көненә җыелганнар! Нинди шатлык! Бәйрәм бүген!

Кәҗә. Ми-ки-ки-ки! Надан Сарык, нәрсә басып торасың, кеше көлдереп. Бәйрәм булгач, ач капчыгыңны! Туган көнгә буш кул белән килмиләр бит!

 ( Капчыкта актарына башлыйлар)

Сарык. Бүре башын гына чыгара күрмә! Балалар куркышып таралырлар. Бүген бит бәйрәм!

Кәҗә. Кайгырмагыз бездә китап күп. Ул китап белән һәркайсыбыз булырбыз тук!

Сарык. Менә бит Тукайның “Кәҗә белән сарык” китабы. (Капчыктан чыгара. Шул исемдәге китаптан бер шигырь укыла)
Кәҗә. Менә бусы – “Бала белән Күбәләк” китабы. ( Сәхнәгә бала белән Күбәләк чыга. “Бала белән Күбәләк” җыры башкарыла)

Сарык.  Мә-ә-ә, менә бусы – “Су анасы” китабы ( капчыктан чыгара)


“Су анасы” әсәреннән өзек.

Кәҗә. Ми-ки-ки! Карагыз әле, балалар!Менә “Шүрәле” китабы.

“Шүрәле” әсәреннән өзек.

1 нче алып баручы:  Шагыйрьнең әсәрләре буенча композитор Фәрит Яруллин – “Шүрәле”, Әнвәр Бакиров – “Алтын тарак”, Рәшит Гобәйдуллин 
“ Кисекбаш” балетларын иҗат иткән.

“Әллүки” көе уйнатыла ,
шул көй астында “Милли моңнар” шигыре укыла.

Сәхнәгә 2 укучы бала чыгып баса.
Малай:

  Асрамага бала, өй кем ала?

  Язмыш кырыс , язмыш битараф.

  Алмасалар, кабык арбаларны

  Алып китәр иде кай тараф?

Кыз:

  Үксез ятим –

  Кемгә бала кирәк? – 

  Дип, язмышың сине рәнҗеткән.

  Ул чак язмыш – үзе тере ятим;

  Кемнәрдәндер җылы сүз көткән.

Малай.

  “Асрамага бала бирәм! – диеп,

  Кем ала? – дип сатып йөргәннәр.

  Әй язмышның шомлы агышы!

  Бөеклекнең алтын ярлары....

  Гомерендә - халкы язмышы,

  Җырларында – халкы моңнары.
“ Тәфтиләү” шигыре укыла.

Тыңлап утыручы укучыларга Г.Тукай иҗаты буенча ,алдан әзерләп куелган ,сораулар бирелә.

1 нче алып баручы:  Татар халкы Тукай белән горурлана. Чөнки ул гаҗәеп зур әдәби мирас калдырды, халыкка хезмәт итүнең бөек үрнәген күрсәтте. Шагыйрьнең шигырь һәм поэмалары, мәкалә һәм хатлары, очерк һәм фельетоннары бүген дә безнең замандашлар булып яшиләр, халык күңеленең иң нечкә кылларын тибрәтәләр. 
2 нче алып баручы:   Бәйрәмебезне Г.Тукай сүзләренә халык иҗат иткән  “Туган тел” җыры белән тәмамлыйбыз.
